
Lafaek Prima hili ona belun sira-nia dezefiu
ne'ebé furak, hodi tau iha Revista.

Miguel Humberto, Reinia Ana Monteiro Belo,
Ensinu Baziku, Klase 3 Ensinu Bdziku, Klase 4

Anina Pinto, Norito Soares Lemos,
Ensinu Badziku, Klase 5 Ensinu Badziku, Klase 6

Ardo Silveira da Silva, Ensinu Bdziku, klase 4

: Ha'u gosta Revista Lafaek tanba durante estadu

~4 emerjénsia eskola hotu taka, maibé bele tulun ha'u
@) estuda nafatin. Husi Revista Lafaek ne'e, ha'u bele estuda
Matemadtika kona-ba Kardinais no Ordinais, ha'u més lee istéria
"Ajai tulun Rita."

, hau -nia estudu. Nia hakerek buat bar'ak liga ho hau -nia
matéria eskola nian hanesan; Matéria Matemadtika no istéria, maibé
ida-ne'ebé ha'u gosta liu mak istéria badak “Ajai Fera Pateka.”

Delfina da Costa de Oliveira, Ensinu Baziku,
klase 5

Ami simu Revista Lafaek tinan ida dala
tolu. Ha'u gosta Revista ne'e tanba bele
aprende buat barak hanesan; Lee, hakerek,
e pinta, halo konta no istéria.
Tha knaar, ami bele kofiese profisaun no siénsia kona-ba insetu sira.
Ami lee Revista Lafaek iha grupu, lee ho manorin no lee mesak.
Ha'u hakarak Revista Lafaek aumenta lei Direitu Labarik ho nune'e;
ami bele komprende ami-nia direitu no dever.

Jeticia Viana dos Santos Gusmdo,
Ensinu Baziku, klase 3 4

) - Kada trimestral ha'u simu Revista Lafaek
Prima. Ha'u gosta tanba bele aprende lee no hakerek. Had gosta liu
istéria Ajai tulun Rita, tanba husi istoria ne'e ha'u aprende oinsa

tulun malu. Baibain, ha'u lee Revista ho ha'u-nia maun no kolega sira.
Ha'u hakarak aumenta tan istéria.

Hetan revee husi Ekipa Lafaek

Lafaek Prima Edisaun 3/2021 .



Literasia Tetun

WDA -~ Surpreza Ba Mama

Mira hakarak tebes halo surpreza ida ba nia mama iha
loron inan-nian. Nia mamd halo ona buat di‘ak barak ba
nia. Mira més hakarak halo buat di‘ak ida ba nia mama.
Mira halo ai-funan furak ida ho surat-tahan ne'ebé nia
aprende iha eskola.

Mira halo xd manas kopu ida. Nia lori ba varanda no rai
iha meza-leten. Nia ba uma-laran no bolu nia mama atu
mai tuur iha varanda. Mama hakfodak maibé mds
kontente bainhira Mira foti xd kopu ida no fé ba mamd.
Hafoin, Mira husu nia mama atu taka-matan.

Bainhira mamad loke matan, Mira entrega ai-funan
furak iha bandeza ida ba nia mamd.

Mamad hakfodak ho surpreza ki'ik ne'e. Mama dehan,
"Ai...nonoi, ohin la'és mamd nia aniversariu. Tansa halo
selebrasaun ne'e?". Mira hatdn, *Mamd doben, ohin
selebrasaun loron inan nian. Ita la selebra mama nia
tinan, maibé ha'u hakarak selebra mama nia domin hotu
ne'ebé f6 mai ha'u loroloron.”

Mamad hako'ak no re'in Mira nia rentos ho domin.
Mira no mama kontente tebes.

Marka sickulul ba opsaun nefebé loos!iha nimeru 1 no
kompleta liafuani ne‘ebé' loos balihal nimeru: 3.

1. Loron saida maka Mira selebra ho nia mamad?
a. Loron aman nian.
b. Loron inan nian.
c. Loron domin nian.

2. Sé mak halo ai-funan ho surat-tahan?

a. Mamd. T
ARiversaf'y |
b. Natalia. ?n{ygrsgg, \
c. Mira. | §
3. Mira halo (xd/kafé) ba nia mamad no tau iha Selebrasaun KonTene

(jeleira/meza) leten.

istoriaj surpreza ida-neiebe limi ka tempu liuba!

Vocabulario

Lingua Tetun

Lingua portuguesa

Lingua inglesa

) Bandeira talin Corda de bandeira |Flag rope

2 Loriku Papagaio Parrot

3 Kakatua Cacatua Cockatoo

4 Manu-aman Galo Rooster

5 Bandeira-riin Mastro de bandeira |Flagpole

6 Manu-inan Galinha Hen

B Tekilili Libélula Dragonfly

3 Borboleta Borboleta Butterfly

9 Lafaek Crocodilo Crocodile

10 Karau-timur Bufalo Buffalo

N Kuda Cavalo Horse

12 Fahi Porco Pig

13 Asu Cdio Dog

14 Busa Gato Cat

15 Lekirauk Macaco Monkey

16 Lenuk Tartaruga Turtle

7 Koellu Coelho Rabbit

18 Karakol Caracol Snail

19 Fitun-tasi Estrela-do-mar Starfish
20 Ai-funan Flores Flowers

2] Lutu eskola Cerca de escola School fence
22 Kuadru-avizu Quadro de avisos |Notice board
23 Ai-hun ki'ik Arbusto Bush
24 |Kampu-tebe bola | Campo de futebol |Football field
25 Rai-henek Areia Sand
26  |Bisikleta Bicicleta Bicycle
27  |[Motor Mota Motorcycle
28 Karreta Carro Car
29 Karrosa Carrinho de méio  |Wheelbarrow
30 Ai-saar kesak Vassoura de lirio Broom stick
3) Ai-saar VVassoura Broom
32 Fo'er-fatin Cesto de lixo Trash can
33 Fatuk Pedras Stones
34 Jardin Jardim Garden
35 Hudi sona Banana frita Fried banana
36 |Lakeru Abobbora Pumpkin

37 |Bee Agua Water

38 |Ai-farina hun Arvore de mandioca |Cassava tree
39 Eskada Escada Ladder
40  |Kulu hun Arvore de Jaqueira | Jackfruit tree

Literacia Portugués

Mathemaiiika

T(ilogmma ba Grama

Hai belun siral Imi hatene ka lae saida-maka kilograma no grama?
Kilograma no grama mak unidade ida-ne'ebé hodi tetu todan husi sasdn no
ema.

Baibain, ema uza balansa hodi tetu sasdn no més bele tetu ema nia todan.

Esplikasaun simbolu Oinsd halo konverte kilograma ba grama?
kg = kilograma

Atu konverte kilograma ba grama

multiplika ba 1000 katak aumenta de'it 000
(Zero tolu), iha nimeru ne'ebé ita atu troka nia
unidade medida husi kilogram ba grama.

g = grama

o

Ezemplu : 1kg = 1000g

9
x 10 dg N\ . N
o | 2kg=2000g 10kg-10.000g

Aumenta zero tolu Aumenta zero tolu

mg

Eskada konverte

;!




Mai konverte
kilograma ba grama

1. Ezemplu:
Iha dadeer Ajai bd merkadu, sosa ai-nands 1kg. &

Hahusuk: Ai-nands nia todan iha grama hira?
Hatan: Ai-nands nia todan iha 1000g.

Ajai més sosa tan sasdn seluk hanesan;
Na'an-karau = 4000g

Fore-mungu = 3000g

Koto = 6000g

Hahusuk: Na'an-karau, fore-mungu no
koto hamutuk kilograma hira?

Hatan: kg

2. Tha eskola, manorin husu Ajai, Lena no Tina hodi tetu sira-nia tfodan,
nune'e sira bele hatene sira-nia tfodan iha kilograma no grama.

Haree dezefiu iha kraik, hodi kompara no konverte.

Hahusuk:
Sé maka todan liu?

Sé maka kmaan liu?

Lena ho Ajai nia todan tau hamutuk
kilograma hira?

no hamutuk hetan grama hira?

Tina falta kilograma hira hodi
hanesan ho Lena nia kilograma?

Lafaek Prima Edisaun 3/2021 9

Suporta husi
Uniaun Europeia

Tha ai-laran moris balada
barak, Mau Leki ho Loriku
mads hela iha ne'ebd.

Mau Leki haree Loriku
tuur iha ai-leten no nia
la'o bd doko ai-sanak,

halo Loriku hakfodak.
Mau Leki hamnasa dehan, -
"Deskulpa, ha'u hanoin ai-sanak id

Ajuda Umanitaria

WY

Bainhira halimar to'o kolen,
Mau Leki ho Loriku tuur
hela iha ai-leten.
Tekiteki, sira haree ema balun
mai harii baraka iha fatin ne'e.
Mau Leki ho Loriku
hakfodak haree ema tesi ai,
sunu ahi no soe fo'er
arbiru iha ai-laran.

Tanba hamrook, Mau Leki ho
Loriku ba buka bee iha mota
atu hemu. To'o iha ne'ebd
Mau Leki hemu kedas bee,
maibé nia tafui fali tanba bee !
ne'ebé nia hemu moruk loos. Mau Leki hateke ba mota-ulun no nia hakfodak haree sasdn fo'er
nakonu iha mota laran.

Ho nune'e, Mau Leki ho Loriku ba buka kedan balada sira seluk hodi f6 hatene katak bee ne'ebé
baibain sira hemu, nakonu ho fo'er pldastiku sira.

Mau Leki husu bad nia belun sira, "Oinsd ita atu salva ita-nia hela fatin no bee ne'ebé baibain ita
hemu ne'e?” Loriku hatdn, "Ita tenke ba hasoru ema hirak-ne'e, hodi f6 hatene katak hahalok ne'ebé
sira halo ne'e ladi'ak.” Tkus husi diskusaun ne'e, balada sira seluk més konkorda.

Loron tuirmai, Mau Leki ho Loriku no nia belun sira ba hasoru ema hirak-ne'e, hodi esplika ba sira
katak; Karik imi soe fo'er pldstiku, kaleen aat, sunu ho tesi ai arbiru iha ai-laran maka bee sei sai
fo'er no balada sira sei lakon sira-nia hela fatin. Bainhira buat hirak-ne'e akontese, mak imi sei la
rona tan manu-fuik nia lian no més balada balun sei mohu. Ita hotu sei moris iha ambiente ne'ebé
ladi'‘ak ho moras barak sei kona ita.

Tkusmai, komunidade hirak-ne'e més komprende no promete sei la halo tan. Sira hotu hamutuk bd
hamoos lixu pldstiku no la tesi ai no sunu ahi arbiru iha ai-laran. Sira més tau kuadru avizu kona-ba
satdn ai-laran, kuidadu ambiente no bandu ema hodi la soe fo'er pldstiku arbiru.

Liutiha fulan balu, sira hotu haree ai-laran furak filafali hanesan uluk.

Hatan to'okl!

1. Tanbasad ita labele soe fo'er pldstiku arbiru?
2. Saida maka Mau Leki, Loriku ho nia belun sira halo ho komunidade?




Hahdn SaudaveD

Ha'u-nia Matabixu Favoritul

Belun sira, imi hakarak ativu no matenek? Imi presiza hadeer sedu hodi
husu ba apa, ama no avé sira hodi prepara matabixu molok ba eskola.

Apd, ha’u-nia matabixu | Amd,
favoritu maka paun ho
manu-tolun, atu ha’u

bele fresku no ativu iha

favoritu maka sasoro tau
marungi no na’an-manu, hodi
hadook ha’u husi moras no  &§
aprende ho di'ak iha eskola. meg

ha’u-nia matabixu

Avd, ha'u gosta matabixu
hudi daan no fehuk-midar
atu fé enerjia mai ha’u no
la dukur iha eskola.

Lista atividade loroloron nian.

Mai Hamutuk fé hanoin ba apa, ama, tia, tiu no avé sira

Molok ba eskola.:
4 Ha'u hadeer tuku hira?___
A Tenke hariis no kose nehan tuku hira?

= Ha’'u matabixu ona molok ba eskola ka lae?

Matabixu favoritu ba loron aban nian maka saida?

4 Hatais farda eskola no prepara material eskola iha tuku hira?

Hemu bee moos
gratuita.

Tia no tiu, ha'u gosta
matabixu fore-mungu
daan antes ba eskola,
atu bele aprende ho
di'ak no sai matenek.

hodi halo lista atividade loroloron nian

Ha’'u-nia hahan matabixu iha loron hirak tuirmai.

! e { [

[ ] [}

12

Lafaek Prima Edisaun 3/2021




Konteddu sira iha pajina 12 no 13 hetan

Hili Ai-han Ne'ebé Saudavel e
Tha Matabixu Dadeer - MERSY Somne

Haree no hili ai-han nutritivu hosi grupu
ai-han tolu iha kraik.

Ai-han Haburas.

Hasa'e kresimentu
no halo ita sai
matenek.

Ai-han Fé Forsa.

Fé enerjia atu
estuda no halimar.

Ai-han Fé6 Protesaun.
Proteje ita-nia isin husi moras oioin.

Hili ai-han ne’ebé imi gosta liu iha leten, hodi tau iha bikan mamukJ

kraik ne’el [

1 Ai-han Fé Forsa o
Ai-han Haburas

Ai-han F6 Protesaun

Lafaek Prima Edisaun 3/2021 1 3



Siénsia Naturdl

Balada Invertebradu

Hai Belun sira! Iha edisaun datoluk ne’e, maun Lafaek
hakarak kontinua £6 sai tan balada invertebradu 4 hodi
kompleta agrupamentu balada invertebradu iha
edisaun 2/2021. Balada hirak-ne’e maka tuirmai ne’e:

///‘ 4

Cnidario ka Celenteradu sira

Cnidario ka Celenteradu maka balada
invertebradu ne’ebé iha kuak kle’an iha
kabun, nia kle’uk, laiha ain no nia moris
iha tasi no bee.

Ezemplu: Anin-teen no Hidra sira.

Dezefiu: Pawel Kadlisinski -Pixabay

Hidras Anin-teen ka
Aguas-vivas

Platelmintu Sira
Platelmintu maka balada ida-ne‘ebé iha isin-lolon ho medida
oioin, balun-kiik liu, balun-boot no naruk. Platelmintu ninia
isin-lolon hanesan simetria.
Ezemplu: Ténia sira no Planadria sira.

Ténias % Plandrias

Equinodermu Sira

Equinodermu maka balada invertebradu ne’ebé nia kulit tarak,
iha kandl no €atin sirkulasaun bee ne’ebé tulun nia hodi bele
book an. Ezemplu: Fitun tasi no Pepinos-do-mar.

Loughlin-Pixabay

Pepinos-do-mar

Dezefu:

Fitun tasi ka
Estrelas do mar

Nematddiu Sira

Nematoédiu maka balada invertebradu
ne’ebé nia modelu kiikoan no naruk
hanesan ular-oan, maibé tutun meik.

Ezemplu: Lombriga no Oxilro sira. »
Oxidros Lombriga

—.

iha tinan tokon 65 liuba.

(Balada han na’an no ai-horis).

Tyranosaurus-REX

Grupu dinosauru Karnivora ne'ebé konesidu tebes ,
ho naran T-REX. Balada predatér ne'ebé siak, nehan kro'at no
naruk metru 7.

Argentinosaurus

Dinloslaunu

v Dinosauru maka balada vertebradu ne'ebé
moris iha tempu pre-istéria no nia mohu

Tanbasa Dinosauru mohu?

» Sientista sira haktuir katak, dinosauru mohu tanba
asteroide xoke malu ho mundu. Nune’e, halo dinosauru
hotu labele adapta mudansa klimatika ho vulkaun ne’ebé
L boot iha tempu ne’ebd, hodi halo balada hirak-ne’e mohu.
e Dinosauru iha tipu oioin. Tuirmai, maun Lafaek €6 sai tipu 3
\ e deit mak hanesan: Dinosauru hosi grupu Karnivora (Balada han
&4 _naan), grupu Herbivora (Balada han ai-horis) no grupu Omnivora

S

Grupu dinosauru Herbivora ne’ebé boot
tebes, kakorok naruk to'o metru 40 no

N
| Dezefiu: tony241969 -Pixabay

todan tonelada 110.

Oviraptor

3 S S,

Dezefu: Dariusz Sankowski -Pixabay

Grupu dinosauru Omnivora ne'ebé tama més
iha dinosauru ne’ebé kiik. Uza nia nehan no

ibun ne’ebé kro'at hodi han na'an no ai-horis. |
Dinosauru ne‘e ninia fosil hetan iha £atin :
dezertu ida iha nasaun Mongolia no Azia. L

Dezefu: Dariusz Sankowski -Pix

lda-ne’e maka ruin husi dinosaurul.
Sientista sira estuda

nia £osil (Ruin no nehan)

hodi monta no deskobre

oinsa dinosauru book an

no halai.

Dezefu: OpenClipart-Vectors -Pixabay

Kriatividade

Halo

Dlilnlo/slalulriu

Husi

Karfolina

Material: Lapis, spidol,
agrafador, kateri no kartolina

2 Pinta mos nia babeer, matan
no ain hodi tesi tuir.

‘1) Pinta nia ikun, ulun hodi tesi
tuir risku no sei sai hanesan
ne'e.

3 Tesi kartolina fahe ba tolu.
Lulun halo forma silindru no
agrafa. Tesi forma tolu ne'e
boot la hanesan.

il

Pinta nia ain, ibun no
babeer hodi agrafa ka goma
iha nia isin-lolon. lkusmai, sei
sai dinosauru furak idal

Bele tau material eskola nian ba laran hanesan;
Lapis, lapizeira, apagador no afiador.

Belun sira, husu manorin ka inan-aman atu tulun imi bainhira uza sasan kro'at hanesan kater:i.



Mai kofiese ita=nia

komponente no
unidade sira iha
ipstituisaun

[
¥ '%.
(4 TS
Chefe do Estado ral das F-FDTL
®

P Tr—

()
TENENTE GENE NAN TIMUR
(]

Xefe-Estadu Maiodr Jeneral Falintil-FDTL
MAJOR GENERAL FALUR RATE LAEK Tenente Jeneral Tito da Costa Cristovéio BRIGADEIR L CALISTO SANTOS “COLIATI"
Vice fe do Estado Mai F-FDTL “Lere Anan Timur. Clmfedul’.;aduM.)iurdasFrFDTl.

Vise Xefe-Estadu Maidr Jeneral Falintil-FDTL Xefe-Estadu Maior Falintil-FDTL
Maijor Jeneral Domingos Raul Brigadeiru Jeneral Calisto Santos “Coliati”
“Falur Rate Laek”

e v MEBER. . & SRR,

Komponente Naval (CN)
Komponente ida-ne'ebé konsentra ba iha arkipélagu/
territoriu Timor-Leste, karakteristika ameasa iha
ambiente maritima no importante ba interese
nasional. Timor-Leste presiza garante vijilansia no
kontrola tasi tuir kbiit tomak ne'ebé mak iha.

Komponente Terrestre (CT)
Komponente ida-ne'ebé partisipa iha defeza militar
iha territoriu nasional kontra kualker agresaun
ameasa esterna.

1/ \2/

Komponente Apoiu no Serbisu (CAS)
Komponente ida-ne'ebé garante apoiu
lojistiku ba komponente no unidade sira iha
FALINTIL-FDTL

Komponente Formasaun no Treinu (CFT)
Komponente ne'e nu'udar komponente ida-ne'ebé f6
formasaun ba militar foun to'o sai militar profisional liutan no
sai sidadaun ida-ne'ebé prontu defende nia rain No nia povu.

\3/

Unidade Polisia Militar (PM)
Unidade Polisia Militar hanesan unidade
prinsipal atu asegura orden no dixiplina
internal F-FDTL no garante seguransa
instalasaun sira, material no pesoal militar.

\5/

Unidade ida-ne'ebé iha kapasidade hodi atua
kualker tipu iha terrenu no tuir kondisaun
sira, ho durasaun tempu ne'ebé naruk.

Siénsia Sosidl

Mail Konese

Mape este}

s
Munisipiv Ermera Munisipiv Liquica | " Munisipiu Aileu ‘
- Postu Administrativu Postu Administrativu Postu Administrativu |
1. Atsabe 1. Bazartete 1. Aileu
I 2. .Ermera 2. Liguica 2. Laulara

3. Hafolia 3. Maubara J 3. Lequidoe
4. Letefoho - : W i

5. Railaco

' Munisipiv Bobonaro
Postu Administrativu
1. Atabae
2. Balibo
3. Bobonaro
4. Cailaco
5. Lolotoe
6. Maliana

' RAEOA Oecusse >
Postu Administrativu <‘M)
1. Nitibe
2. Oesilo
3. Pante Macassar

4. Passabe

"RAEOA Oecusse

Indonézia

Munisipiv Covalima
Postu Administrativu

1. Fatululik 5. Suai

2. Fatumean 6. Tilomar
3. Fohorem 7. Zumalai
4. Maucatar

Lina fronteira Rai-maran kada munisipiv.

1. Munisipiu Aileu fronteira ho Munisipiu 3. Munisipiu Baucau fronteira ho Munisipiu
Ainaro, Dili, Ermera, Liquica, Manatuto no Manufahi.  Lautem, Manatuto no Viqueque.
2. Munisipiu Ainaro fronteira ho Munisipiu 4. Munisipiu Bobonaro fronteira ho Munisipiu Ainaro,

18 Aileu, Bobonaro, Covalima, Ermera no Manufahi. Covalima, Ermera, Liquica no nasaun Indonérzia.



5. Munisipiu Covalima fronteira ho 7. Munisipiu Ermera fronteira ho Munisipiu Aileu, Ainaro,

Munisipiu Ainaro, Bobonaro no nasaun Bobonaro no Liquica.
Indonérzia. 8. Munisipiu Lautem fronteira ho Munisipiu Baucau no Viqueque.
6. Munisipiu Dili fronteira ho Munisipiu 9. Munisipiu Liquica fronteira ho Munisipiu Aileu,
Aileu, Liguica no Manatuto. Bobonaro, Dili no Ermera.
D 3 e
Munisipiv Dili Munisipiv Manatuto
Postu Administrativu Pos*l'u Adm|n|s1'r01'|\/u
1. Atauro 1. Barique 4. Laleia
2. Cristo Rei 2.laclo 5. Manatuto

3. Dom Aleixo :
e s 3. oclubor 6. Soibada

5. Nain Feto
6. Vera Cruz

Munisipiv Lautem

Postu Administrativu

1. lliomar 5. Tutuala
2. Lautem

3. Lospalos

4. Luro

Munisipiv Viqueque Munisipiv Baucau
Postu Administrativu Postu Administrativu

1. Lacluta 5. Viqueque 1. Baguia 4. Quelicai

2. Ossu
3. Uatu-Lari

4. Uatucarbau

2.Baucau 5. Vemasse
3. Laga 6. Venilale

Munisipiu Ainaro Munisipiv Manufahi
Postu Administrativu Postu Administrativu
1. Ainaro 1. Alas

2. Ho’ro—Uo!_o 2. Fatuberlio

3. Hatu-Builico 3.Same

4. Maubisse 4. Turiscai

10 Munisipiu Manatuto fronteira ho Munisipiu Aileu, Baucau,
Dili, Manufahi no Vigqueque.

11. Munisipiu Manufahi fronteira ho Munisipiu Aileu, Ainaro no Manatuto.
12. RAEOA Oecusse fronteira ho nasaun Indonézia.

13. Munisipiu Viqueque fronteira ho Munisipiu Baucau no Lautem. 1 9

lha loraik ida, Mau Sesta ho Ambere prepara sasdn , . o

meti nian hanesan; Bote, ai-kro’at, no [dmpada. To'o iha tasi, sira hqree S .bcrak |P°5-
Numa tarde, Mau Sesta e Ambere preparavam Quando chegaram & praia, viram muita gente.
cestos de levar ao ombro, paus afiados, redes e H — :
lanternas.

=

Sira haht tama bé meti. Sira hetan ikan, Tanba kolen, sira bé& buka fatin tuur atu deskansa. Mau Sesta tuur iha

boek, kadiuk, sipu no kurita. fatuk-boot ida iha tasi ninin. Derrepente, fatuk book an no Mau Sesta

Na maré baixa, eles apanharam pequenos hakfodak hodi hakilar.

peixes, polvos, camardes, conchas e Cansados, procuraram um lugar para descansar. Mau Sesta sentou-se numa

caranguejos. pedra grande perto do mar. De repente, a pedra mexeu-se. Mau Sesta
assustou-se:

Aii...fatuk ne’e
dolar falil

Ai...que esta pedra
estd a andar!

Ambere, hakfodak haree fatuk-boot ne’e lori ona Mau Sesta. Mau Sesta Ambere ho Mau Sesta bd haree fali fatuk
hakilar no nia haksoit tun nakduir iha rai-henek leten. ne’e no sira hetan lenuk boot ida.

O Ambere também se assustou ao ver a pedra levar o Mau Sesta. Ambere e Mau Sesta descobriram que a
Mau Sesta gritou e caiu de costas na areia. grande pedra era uma tartaruga.

lha dadeer, Mau Sesta bd bolu nia belun sira atu mai haree Maun Lafaek ho nia belun sira haht halo lutu hale’v fatin
lenuk iha fatin ne’ebd no sira la hetan lenuk, maibé hetan fali ne'e.
lenuk tolun. g O maun Lafaek e os seus amigos construiram uma cerca &
Na manhé seguinte, Mau Sesta levou os amigos para verem volta dos ovos.

a tartaruga, mas ela j@ ndo estava ld&.

Encontrarqm ovos de tartaruga.

Ita tenke halo lutu hale’u
lenuk nia tolun, hodi proteje
husi balada seluk atu labele
estraga lenuk tolun sira-ne’e.
Temos de fazer uma cerca &
volta dos ovos para os
proteger de outros animais.

Sira harii kuadru avizu, hamoos lixu pléstiku no labele soe fo’er arbiru.
Também colocaram um quadro a avisar para ndo se sujar o local com lixo ou plésticos.

Liutiha semana ida, sira mai haree lenuk nia tolun nakfera hotu no
oan barak loos. lkusliu, sira hamutuk lori lenuk nia oan bd husik iha
tasi klaran ho ré.

Na semana seguinte, todos eles voltaram e e descobriram que os ovos
se tinham partido e nasceram muitos filhotes de tartaruga. Todos
foram de barco para o mar e soltaram as pequenas tartarugas.

8 N

v N

\

Hatdn to’ok!
Responda!

1. Mau Sesta sira bd meti hetan saida de’it?
Quais foram os animais que o Mau Sesta apanhou?

2. Liv tempu hira maka Maun Lafaek ho nia belun
sira filfali ba tasi ibun no haree lenuk oan?
Quanto passou tempo até os amigos voltarem & praia
e verem as pequenas tartarugas?

3. Maun Lafaek ho nia belun sira halo saida hodi
proteje lenuk tolun?
O que é que Maun Lafaek e os seus amigos fizeram
para salvar os ovos de tartaruga?

Feto ba Lideransa

Edukasaun Bele
Muda lta-nia Moris

Tenente Marquita da Cunha, mai hosi £amilia to’os-na‘in no agora dadaun nia mak
asumi knaar nuudar responsavel ba déneru iha gabinete Xefe-Estadu Maijor
Jdenerdl F-FDTL. W_EIN
Uluk nia gosta forsa maibé la imadina atu sai forsa, tanba
forsa ne'e iha treinamentu todan. “Ha'u sei kiik, mehi atu
sai advogadu maibé ha'u atu hili dalan €asil maka sai
manorin.” Dehan Tenente Marquita.

Ho lailais nia hatutan, “"Hafoin remata eskola sekunddria,
ha’u kontinua estudu iha UNTL iha drea konstrusaun sivil,

maibé, la konsege remata tanba problema familia.

Ha'u més para eskola no £ila ba tulun £amilia liuhosi €a'an

kioske.”

lha tinan 2002, bainhira instituisaun F-FDTL loke
oportunidade ba foin-sa’e sira no nia més ba koko.

“Ha'u la espera atu liu iha forsa, tanba iha momentu ne’eba hau hanoin atu koko de’it maibe ikusmai ha'u liu
duni. Ha'u més orgullu tanba sempre hetan promosaun ba hau-nia karreira profissiondl. Promosaun dahuluk ba
Furriel, promosaun daruak ba postu 2 Sar jentu no promosaun datoluk ba postu Tenente hafoin remata
estudu iha nivel licenciatura Dep. Relasaun Internasiondl, Fakuldade de Siénsia Sosiais e Humanas iha tinan
2016. Maibé seidauk bele dehan susesu tanba ha'u-nia serbisu £oin mak hahi.” Hatdn Tenente.

“Sai lider ida la'és buat €asil, maibé presiza tempu no iha prosesu ne’ebé naruk tebes, atraveza dezafiu oioin.
Naturalmente lider balun iha kedas tanba sira bele lidera ona iha sira-nia €amilia.” Dehan Tenente Marquita.

“Abu sai lider ida presiza €iar-an, dixipling, in€luénsia, responsabilidade, obidiente, lealidade, hatudu ezemplu
ne'ebé di'ak, rona barak no prontu simu kritiku sira. Lider ida-ne’ebé
maka di'ak saida maka nia ko'dlia tenke refleta ba saida maka nia
halo.” Dehan Tenente Marquita.

“Dezafiu ne'’ebé ha'u hasoru maka serbisu iha ambiente ida-ne'ebé
maioria mane ho nivel kohesimentu la hanesan no oinsa mak ami bele
konvense malu hodi bele serbisu hamutuk.” Hatan Tenente.

Nia més hatutan tan, “Hau sempre hetan suporta husi hau-nia

kolega mane sira no ha'u-nia kaben tanba nia més hanesan o#fisidl
iha instituisaun F-FDTL. Nia més tulun ha'u halo serbisu uma-laran

tanba nia komprende di'ak serbisu hanesan forsa.” Jornalista Kiik Valério Oliveira de Jesus ho Giovedia Gioia
p M. Alves dada-lia ho Tenente Marquita da Cunha, lha

Kuartél-denerdl F-FDTL Fatuhada, Dili, data 12-2-2021.

P —

Mensaden: \9 <

“Husu ba dlin sira-ne’ebé iha mehi atu sai forsa F-FDTL, hahu prepara an liuhosi estuda no kuidadu an
tanba odamatan instituisaun F-FDTL loke ba sidadaun hotu ne’ebé iha komitmentu hodi serbi. Keta haluha,

estuda tanba ho edukasaun maka bele transforma ita ba moris di'ak no lori ita ba atindi ita-nia mehi.”




1 lha loron ida, Mimi ho Bidoe la’o ba eskola.

To’o iha eskola, sira hakfodak haree Ajai
fase liman ho sabaun.

,;;21:2_ Ajai més uza mdskara no lakohi
hamriik besik sira.

Ajai, nu’usa 6
taxa fali ibun
hanesan ninja?

7

saude iha ita

ta nia
nia liman rasik

Mimi atu dada sai maskara.

4NN

=
=,

Labele, tanba
agora ne’e moras
virus COVID-19

maka’as l0os.

%Z;‘mi_ Sira tama ba klase no manorin esplika.

Ita tenKe fase liman ho sabaun, mantein
halo distdnsia fiziku minimu metru ida
ho balun no uza mdsKara nafatin.

Mensajen!

Karik hetan sintoma sira hanesan; lsin-manas, me’ar ka fani beibeik, tenke ba konsulta iha
sentru satide ne’ebé besik. Atu hetan atendementu COVID-19 liga ba 119.

50

[kusmai, sira hotu komprende hodi
halo tuir saida mak Ajai halo ona.

COVID-19 ne’e moras ida-ne’ebé
bele da’et husi ema ida ba ema
seluk. Mai prevene an husi
COVID-19 liuhusi; Sai ba fatin
pibliKu tenKe uza mdsKara, se
fani KariK uza ita-nia
liman-siKun laran Ka uza tisu
no soe Kedas tixu ba lixu fatin,
labele Kaer liman ho ita-nia
Kolega sira Ka hako’aK malu.

Hatan to’ok!
1. Ajai halo saida iha eskola?

2. Manorin esplika saida ba Ajai ho nia kolega sira?

Belun sira-ne'e husi munisipiu
Baucau

W AT

5 nangd

Bee tiris/Cribas;, Manatuto
Fotégrafu: @ctavio dosNascimento

